
“ҲАЁТ ФАОЛИЯТИ ХАВФСИЗЛИГИ” ФАНИНИ 
ИННОВАЦИОН УСУЛЛАР АСОСИДА ЎҚИТИШНИНГ 

СА1\/(АРАДОРЛИГИ

Г. Муртазаева -  Тошкент ирригация ва қишлоқ 
хўжалигини механизациялаш муҳандислари 
институти ассистенти 
Ш. Хожиева -  Ўзбекистон Республикаси 
Фавқулодда вазидтлар вазирлиги Фуқаро 
муҳофазаси институти магистри

• Мақолада «Ҳаёт фаолияти хавфсизлиги” фанини инновацион усуллар асосида 
ўқитишнинг самарадорлигини оширишга қаратилган масалалар ёритилган.

• В статье освещены вопросы повышения эффективности обучения на основе 
инновационного метода при изучение предмета «Безопасности жизнедеятель
ности».

• The article highlights the issues of improving the effectiveness of training on the basis of 
innovation of the on-line method in the study of the subject of «Safety of life».

Калит сўзлар: таълим, самарадорлик, ҳаёт хавфзизлиги, фавқулодда вазият, илғор инновацион 
технологиялар, метод.
Ключевые слова: образование, эффективность, безопасность жизнедеятельности, чрезвы
чайное положение, передовые инновационные технологии, метод.
Key words: education, efficiency, safety of vital activity, emergency situation, advanced innovative techno
logies, method.

Маълумки, бугунги кунда узлуксиз таъ- 
лим тизими, шу жумладан, Олий ва 
ўрта махсус таълим муассасаларининг 

рақобатбардош мутахассислар тайёрлашдаги 
ролини ошириш кўп жиҳатдан мазкур таълим 
муассасаларидаги инновацион жараёнларни ти- 
зимли бошқаришга боғлиқ бўлиб қолмоқда. Чун- 
ки инновацион жараёнларни тизимли бошқариш 
олий ва ўрта махсус таълим тизимидаги ўқув 
жараёни самарадорлигини таъминлаш ва юқори 
салоҳиятга эга кадрларни тайёрлашнинг муҳим 
омилидир.

Республикамизда Кадрлар тайёрлаш миллий 
дастурининг қабул қилиниши ва ушбу дастур 
асосида олиб борилган ислоҳотлар натижасида 
таълим сифати ва самарадорлиги кескин ошди. 
Таълим муассасаларининг моддий-техник 
базалари мустаҳкамланди. Шуни қониқиш 
билан айтиш мумкинки, замонавий таълим 
тизимининг жорий этилиши бугунги кунда 
ижобий натижалар бермоқда. Эндиги, биз

педагогларнинг вазифаси замонавий техник 
таъминотга эга таълим муассасаларида та- 
лаблар даражасида инновацион таълим техно- 
логиялари асосида ёшларимизга таълим-тарбия 
беришдан иборат бўлмоғи лозим. Бунинг учун 
ҳар бир педагог ўз устида мукаммал ишлаши, 
замондан орқада қолмаслиги, ўқитишнинг 
инновацион технологияларини пухта билиши 
ва ўз фаолиятида жорий этиши зарур. Ҳозирги 
кунда эски анъанавий услубдаги дарслар 
ёшларимиз эҳтиёжини қондирмайди, улар бун- 
дай дарсларни тинглагиси келмайди. Чунки, 
фикрлаш ва тафаккур бошқа, айнан бирор фан 
бўйича билимга эга бўлиш бошқа. Фикрлаш ва 
тафаккур табиий ақлмаҳсули, билим олиш эса -  
бу таълим муассаси, педагог фаолияти маҳсули. 
Ёшларимизни фикрлаши ва тафаккури бундан 
15-20 йил аввалги ёшларга нисбатан анча 
баланд ва тездир.

Айнан шу боис XXI аср -  интеллектуал 
билимлар асрида инсон капиталига инвести-



циялар йўналтиришни устувор вазифа сифатида 
танлаган мамлакатларгина юксак тараққиётга 
эришиши мумкин. Фақат том маънодаги би- 
пимли жамиятгина замонавий таҳдид ва 
муаммоларни енгиб ўтишга қодир бўлади. 
Бугунги кунда ҳар қандай мамлакатнинг жаҳон 
бозорида рақобатбардошлиги нафақат табиий 
ресурсларнинг мавжудлигига, балки, биринчи 
навбатда, замонавий, мунтазам янгиланиб 
турган технологияларни ўзлаштиришга қодир 
юксак билимли ва интизомли ишчи кучини 
мунтазам тайёрлашга боғлиқдир. Бундай ишчи 
кучисиз иқтисодиётнинг юқори технологияларга 
асосланган замонавий тузилмасини шакллан- 
тирадиган янги ишлаб чиқаришларни ташкил 
этиб бўлмайди. Ҳар қандай давлат мамлакатнинг 
интеллектуал ва маънавий салоҳиятини юксал- 
тиришдан манфаатдор бўлмоғи керак [1].

Жамиятда билимли, маълумотли ва юксак 
интеллектга эга одамларнинг мавқеини ошириш; 
таълим ва касб-ҳунар дастурларининг жаҳондаги 
таълим, илм-фан, техника ва технологиялар, 
иқтисодиёт ҳамда маданият соҳасидаги замо
навий ютуқларга мувофиқлиги; таълимни ёш- 
ларнинг келажакдаги амалий меҳнат фаолияти 
билан узвийлигини таъминлаш; таълим олаётган 
ўқувчи-ёшлар онгида умуминсоний қадриятлар, 
юксак маънавият, маданият ва ижодий фикрлаш 
устуворлигини шакллантириш; таълимнинг мил- 
лий тарих, халқ анъаналари ва урф-одатлари 
билан муштараклиги, бошқа халқлар тарихи ва 
маданиятини ҳурмат қилиш таълим тизимини 
ислоҳ этишнинг асосий принциплари бўлиши 
лозим.

“Ҳаёт фаолияти хавфсизлиги” фанини ўқитиш 
борасида миллий ва хорижий тажрибаларни 
ўрганиш ва қиёсий таҳлил қилиш, фанларнинг 
намунавий ўқув дастурларини такомиллаштириш 
ва улар асосида маъруза матнлари, янги авлод 
ўқув адабиётлари, электрон адабиётларни 
яратиш ва таълим жараёнига босқичма-босқич 
жорий этиш ишлари амалга оширилмоқда. 
Фан бўйича электрон ўқув воситаларининг 
яратилиши мазкур фанни ўқитишда замонавий 
ахборот-коммуникация технологияларидан фой- 
даланиш имкониятини янада кенгайтиради. 
Бу ўз навбатида, талабаларнинг мазкур фан 
бўйича билимларни чуқур ўзлаштиришларининг 
асосий омили бўлиб, таълим-тарбия сифати 
ва самарадорлигини оширади. Фаннинг наза-

рий ва амалий қисмларини бугунги кун 
талаблари даражасида шакллантириш -  таълим 
жараёнига замонавий педагогик ва ахборот 
технологияларини кенг татбиқ этишни янада 
жадаллаштириш, профессор-ўқитувчиларни ил- 
гор педагогик билимлар ва технологиялар билан 
қуроллантириш, уларнинг маҳоратини ошириш, 
хорижий олий таълим муассасалари тажри- 
басини чуқур ўрганиш ҳамда улардаги самарали 
усул ва воситаларни миллий таълим тизими- 
мизга жорий этиш имконини яратади.

“Ҳаёт фаолияти хавфсизлиги” фанининг 
таркибий қисмлари орасида “Фавқулодда ва- 
зиятларда хавфсизлик” қисми кенг қамровли 
бўлим ҳисобланиб, у фавқулодда вазиятларнинг 
турлари, уларнинг хусусиятларини ва келиб 
чиқиш сабабларини ҳамда фавқулодда вазият
ларнинг оқибатларини бартараф эиш усул 
воситаларини ўрганади [2].

Кейинги вақталарда фавқулодда вазият- 
ларда, дунё миқёсида кўпайиб бораётганлиги, 
кўпгина давлатларнинг барқарор ривожла- 
нишига жиддий салбий таъсир этказмоқда, 
Бинобарин, Ватанимиз ҳудудлари ҳам турли 
фавқулодда вазиятлардан ҳоли эмас. Ўзбе- 
кистоннинг иқлими, табиий тузилиши, табиий- 
геологик шароити, ишлаб чиқариш тармоқ- 
ларининг жойлашуви ўзига хос турли фавқу- 
лодда вазиятлар юзага келиши ва тарқалишига 
сабаб бўлади. Шу боис, мазкур ҳудудларда 
истиқомат қилаётган аҳолини хавфсизлигини 
таъминлаш ўта долзарб ва муҳим жабҳалардан 
биридир.

Юқоридагилардан келиб чиқиб олий таълим 
муассаларида «Ҳаёт фаолияти хавфсизлиги» 
фанининг «Фавқулодда вазиятларнинг турлари 
ва хусусиятлари» мавзусини ўқитишда қуйидаги 
инновацион усулларни тавсия этамиз.

“Муаммоли вазият” методи учун танланган 
муаммонинг мураккаблиги ўқувчиларнинг билим 
даражаларига мос келиши керак. Ўқувчилар 
қўйилган муаммонинг ечимини топишга қодир 
бўлиши керак, чунки муаммони ечимини топа 
олмаса ўқувчиларнинг қизиқишлари сўниши 
ва болалар ўзига бўлган ишончини йўқотиши 
мумкин. Даре жараёнида ушбу методдан 
фойдаланганда ўқучилар мустақил фикр 
юртишга, муаммонинг сабаб ва оқибатларини 
таҳлил қилишга, унинг ечимини топишга ўрга- 
надилар.



1-жадвал
“Ҳаёт фаолияти хавфсизлиги” фанини ўқитишда “Муаммоли вазият” жадвалини тўлдириш

Вазиятдаги муаммолар тури Муэммоли вазиятнинг келиб 
чиқиш сабаблари

Вазиятдан чиқиб кетиш 
ҳаракатлари

1-муаммо:
ГjdpomexHUK иншоотларнинг 

шикастланиши натижасида сув 
тошқинининг юзага келиши

ГjdpomexHUK иншоотларни 
лойиҳалашда, қуришда, фойдала- 
нишда ёки назорат қилишда йўл 

қўйилган камчиликлар

Сув тошқини содир бўлганда, сув 
тошқинига перпендикуляр тарз- 
да ўнга ёки чапга ҳаракат қилиш 
ёки яқин атрофдаги баландроқ 

жойга чиқиш лозим

2-муаммо:
Қор кўчкиси содир бўлиши на

тижасида инсонинг қор остида 
қолиши

Тогли ҳудудларда кўп қор ёғиши 
ва ҳаво ҳароратининг U34tfn 

кўтарилиши натижасида қорнинг 
пастга ҳаракатланиши

Қор кўчкиси осита қолган киши 
дастлаб қай ҳолатда 

ётганини аниқлаб олиб, шунга 
қараб ҳаракатланиши керак. 

Бақирмаслик, асло саросимага 
тушмаслиги керак

3-муаммо:
Ёнғин натижасида бинонинг ичи- 
даги одамларнинг қолиб кетиши

Бинодаги чиқиш йўлларнинг 
турли буюмлар билан тўсиб 
қўйилиши ёки бинода одам
ларнинг эвакуация чиқиш 

йўлларининг мавжуд эмаслиги

Бинодан одамларни қутқариш 
учун зудлик билан олов шиддати- 
ни пасайтириб чиқиш йўлларини 

очиш ёки ташқи томондан 
кранлар ёрдамида одамларни 

қутқариш

ТИБИИИ
ФАВҚУЛОДДА
ВАЗИЯТЛАР

ТЕХНОЛОГЕН
ФАВҚУЛОДДА
ВАЗИЯТЛАР

ЭКОЛОГИК
ФАВКҚУЛОДДА

ВАЗИЯТЛАР

ГЕОЛОГИ» ҲОДИСПАР

-п ф о а п г ш о и ж ^  ҲОДИСАЛАР

ЭПМДШИОДОЩК ФШЭООТИК ЭПИФИТОТИК . 
ХСШИСАЛАР

ТРАНСПОРТ АВАРИЯЛАРИ ВА ҲАЛОКАТЛАРИ

КИМЁВИЙ ХАВФ ОБЪЕКТЛАРДАГИ АВАРИЯЛАР

ЕНГИН ПОРТЛАШ ХАВФИ МАШУД БЎЛГАН 
ОБЪҒКТЛАРДАГИ АВАРИЯЛАР

ЭНЕРГЕТИКА ВА КОММУНАЛ ТИЗИМДАГИ АВАРИЯЛАР

БИНОЛАР КОНСТРУКЦИЯСИНИНГ БУЗИЛИШИ БИЛАН 
БОҒЛИҚ АВАРИЯЛАР

РАДИОАКТИВ ЭКОЛОГИК ЖИҲАТДАН ХАВФЛИ МОДДАЛАРДАН 
ФОЙДАЛАНИШ ВАУЛАРНИ САҚЛАШДАГИ АВАРИЯЛАР

ГИДРОТЕХНИК ҲАЛОКАТЛАР ВА АВАРИЯЛАР

ҚУРУҚЛИК ҲОЛАТИНИНГ УЗГАРИШИ

АТМОСФЕРА ТАРКИБИ ВА ҲОССАЛАРИНИНГ ЎЗГАЯИШИ

ГИДРОСФЕРА ҲОЛАТИНИНГ ЎЗГАРИШИ

1-расм. “Ҳаёт фаолияти хавфсизлиги” фанига оид кластер



Бу метод айниқса ишлаб чиқаришдаги 
технологик жараёнларда келиб чиқиши мумкин 
бўлган муаммоларни ҳал қилиш жараёнини чуқур 
ўрганишда, шунингдек, технологик жараёнларни 
умумлаштириб, муаммонинг энг мақбул ечимини 
танлашда қўл келади.

“Кластер” методи ўқувчиларни бирон-бир 
мавзуни чуқур ўрганишларига ёрдам бериб, 
уларда мавзуга тааллуқли тушунча ёки аниқ 
фикрни чуқур таҳлил этган ҳолда эркин ва очиқ 
равишда кетма-кетлик билан узвий боғлаган 
ҳолда тармоқлашларига ўргатади.

“Балиқ скелети” методи -  бир қатор 
иқтисодий муаммоларни тасвирлаш ва уни ечиш 
имконини беради. Талабаларда тизимли фикрлаш, 
муаммо ечимларини умумий тузилмага келтириш, 
муаммони таҳлил қила олиш кўникмаларини 
ривожлантиради. Дастлаб чизмани тузиш қоидаси 
билан таништирилади. Талабалар ҳар бири

алоҳида ёки кичик гуруҳларда балиқнинг юқори 
«суягида» кичик муаммони ифодалаб, пастда ушбу 
кичик муаммолар мавжудлигини тасдиқловчи 
далилларни топиб ёзадилар.

“Ҳаёт фаолияти хавфсизлиги” фанини 
ўқитишда муаммоли вазиятларга асослан- 
ган педагогик технологияларидан жумладан, 
“Муаммоли вазият”. “Кластер”, “Балиқ склети”, 
“Лойиҳа”, “Нилуфар гули” методларидан фой
даланиш, талабаларни фикрлашга, муам
моларни ҳал этиш кўникмаларини ҳосил 
қилишга, кашфиётларга интилиш, ҳамкорлик 
ва шериклик сифатларини шакллантиришга, 
ўқитувчи томонидан берилган вазифаларни 
ҳал этиш режасини тузишга ва энг асосийси 
талабалар олдига қўйилаётган муаммони ҳал 
қилишга, уни мустақил мухокама қилишга қодир 
қилиб таълим ва тарбия бериш имкониятини 
яратади.

ЭКОЛОГИК 

ФАВҚУЛОДДА 

ВАЗИЯТЛАРНИНГ 

ЮЗАГА 

КЕЛИШИ

ҚУРУқЛИК

ҲОЛАТИНИ
ЎЗГАРИШИ

/

/ I 

'  /I
I

1

АТМОСФЕРА
ҲОЛАТИНИ
УЗГАРИШИ

ГИДРОСФЕРА

ҲОЛАТИНИ
ЎЗГАРИШИ

Ер сув 
росурсларидан 

нотуғри ' 
фойдаланиш 

натижасида 
чуллашиш 

\ жараёнининг 
ортиши

Атмосферага \ 
зарарли 

газларнинг 
чиқарилиши 
натижасида 

Озон 
қатламининг 
емирилиши

Дунё океанида 
йирик 

транспортлар 
аварияси \  

натижасида \
\ сувнинг турли \
I хилдаги зарарли 
. моддалар билан 

ифлосланиши

2-расм. Фанни ўқтишда»Балиқ скелети» методини қўллаш.

Умумий хулоса қилиб айтганда, олий таъ- 
лим тизимида фанларнинг назарий ва амалий 
асосларини мунтазам равишда такомиллашти- 
риш, ўқув режа ва дастурларини янгилаб ту- 
риш, таълим жараёнини модернизация қилиш, 
илғор инновацион технологияларни қўллаш 
кўламини тобора кенгайтириш ва албатта за- 
мон талаби асосида педагог кадрлар малака-

сини ошириш ва уларни қайта тайёрлаш маз
кур соҳа ривожланишининг асосий тамойилла- 
ридан ҳисобланади.

